OBJEKTIF utama program TVET adalah untuk melahirkan graduan yang berkemahiran dan berdaya
saing sebelum menempuh alam pekerjaan. - GAMBAR HIASAN

Perbaiki kelemahan TVET

SAUDARA PENGARANG,

OBJEKTIF utama Pendidikan Teknikal dan
Latihan Vokasional (TVET) adalah untuk
melahirkan graduan yang berkemahiran dan
berdaya saing sebelum menempuh alam
pekerjaan.

Tenaga kerja berkemahiran adalah aset
terpenting bagi mencapai status negara maju
sepenuhnya. Bagaimanapun di peringkat
pendidikan TVET, cabaran utama adalah
untuk menghasilkan pelajar yang seimbang
dari segi jasmani, emosi, rohani dan
intelektual.

Selain itu, cabaran lain adalah memastikan
kualiti pelajar TVET seiring perkembangan
teknologi dan perubahan ekonomi.

Terdapat beberapa kelemahan yang periu
diatasi termasuk dalam kalangan lulusan
TVET yang menerima Diploma Vokasional
Malaysia (DVM). Wujud ketidakseragaman
gaji yang diterima berikutan ada majikan
tidak mengiktiraf DVM.

Berbeza dengan lulusan Diploma
Kemahiran Malaysia (DKM) yang dilihat lebih
mendapat tempat dalam industri, graduan
DVM sering kali tercicir.

Justeru, kempen penerangan berkaitan
TVET perlu diperbanyakkan agar pihak
industri peka dan faham bahawa program
DVM adalah setaraf DKM.

